
Vendim i Këshillit të Mediave të Shkruara të Kosovës ndaj 

ankesës së Vigan Qorrolli kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga 

Vigan Qorroli kundër Insajderi lidhur me publikimin e 

artikullit me titull: “VV nisë kapjen e Gjykatës Kushtetuese 

– mbështetë Vigan Qorollin për gjyqtar (Dokument)”, dhe mori 

këtë 

- Ankesa miratohet. 

 

 

 

 

 

 

 



 

 

 

 

A R S Y E T I M I 

 

 

 

Media ka publikuar një lajm me titullin “VV nisë kapjen e 

Gjykatës Kushtetuese – mbështetë Vigan Qorollin për gjyqtar 

(Dokument)”. Ankuesi ka parashtruar ankesë kundër shkrimit të 

tillë me pretendimin se është shkel kapitulli I, II dhe IV i 

Kodit të Mediave. 

 

Lajmi është shkruar në portal të lajmeve dhe objekt i kësaj 

ankese është shkrimi e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

 

Media ka publikuar një shkrim në të cilin përmend me emër 

ankuesin si kandidat për Gjykatën Kushtetuese, por që gjatë 

shkrimit prezantojnë fakte jo të vërteta dhe konstatojnë 

diçka që nuk qëndron. Madje në shkrim prezantohen si deputetë 

edhe personat që nuk janë deputetë. Kjo bënë që shkrimi të 

bëjë shkelje të kapitullit II raportimi i së vërtetës të Kodit 

të Mediave.  

 

Sipas ankuesit, e që vërehet edhe në shkrim, media nuk i ka 

dhënë hapësirë ankuesit që të paraqes versionin e tij për një 

pjesë të shkrimit, ku sipas ankuesit shpifet për të, e që kjo 

paraqet shkelje të kapitullit IV (E drejta për t’u përgjigjur) 

të Kodit të Mediave. 

 

Andaj KMShK, konsideron se ankesa është e bazuar duke shkelur 

kapitullin II (Raportimi i së vërtetës) dhe kapitullin IV (E 

drejta për t’u përgjigjur) të Kodit të Mediave, dhe vendosi 

si në dispozitiv të këtij vendimi.    

 

 

 

 

Këshilli i Mediave të Shkruara të Kosovës 


